
U Ime Allaha, Milostivog, Samilosnog! 
 

Poštovana braćo i sestre! 
Od Božijeg Poslanika sallallahu alejhi ve sellem, sačuvano je 
mnoštvo izreka, koje su, pod imenom hadisa, islamski 
učenjaci pomno sabrali i kritički ispitivali njihovu 
vjerodostojnost, te tako sačuvali SUNNET Allahova Poslanika 
s.a.v.s., da može služiti kao vjerski izvor u svim pitanjima, 
kojih se dotiče naučavanje islama. Riječi Allahova Poslanika 
s.a.v.s., su posebno mudre izreke, koje u malo riječi 
sadržavaju more značenja. Ovdje ćemo iznijeti stotinu hadisa 
Allahova Poslanika, da posluže kao primjer njegova stila, 
mudrosti i nauke. 
Podsjećamo da je svaki musliman dužan često donosi salavat 
na Poslanika, a posebno kad se spomene njegovo ime, jer se 
time pokorava Allahovom naređenju koji kaže: »Zaista Allah 
i meleki donose salavat na Poslanika, o vjernici donosite i 
vi salavat na njega i potpuno mu se predajte»! (Ahzab, 56.)  
Također sam Poslanik s.a.v.s. potiče na donošenje salavata na 
njega pa kaže: »Tko na mene donese jedan salavat, Allah će 
na njega donijeti deset»! (Muslim). Poslanik također kaže: 
»Škrtac je onaj u čijem se prisustvu spomene moje ime, pa 
me ne spomene».  
Donošenje salavata ima različite načine. Na primjer: 
Allahumme salli ala sejjidina Muhammedin ve ala ali sejjidina 
Muhammedin, kema sallejte ala Ibrahime ve ala ali Ibrahime 
inneke hamidun medžid. Ve barik ala sejjidina Muhammedin 
ve ala ali sejjidina Muhammedin kema barekte ala Ibrahime 
ve ala ali Ibrahime inneke hamidun medžid. Kada se spomene 
Poslanikovo ime treba reći «sallallahu alejhi ve sellem» ili 
«alejhis-salatu ves-selam».  

Djela se vrednuju prema namjerama. 
Ljudi su naslijedili od nauke ranijih Božjih poslanika: Ako se 
ne stidiš, radi što hoćeš. 
Poslat sam da upotpunim plemenite čudi.  
Ljubav prema nečemu čini čovjeka slijepim i gluhim.  
Džennet je pod nogama majki. 
Stid je dio vjere. 
Milostivima milost ukazuje Milostivi. 
Sretan je onaj tko od drugoga pouku crpi. 
Tražiti nauku je dužnost svakom muslimanu. 
Reci istinu pa makar bila i gorka.  
Ni jedan od vas neće biti pravi vjernik, dok ne bude volio 
svome bratu ono što voli sebi.  
Allahu najmrža dozvoljena stvar je razvod braka. 
Boj se Allaha gdje god budeš; iza ružna djela uradi dobro, pa 
češ ga izbrisati; s ljudima saobraćaj na najljepši način. 
Od svih dobrih poslova Allahu je najmiliji onaj posao na ko-
me se ustraje pa makar bio i mali. 
Mene je odgojio moj Gospodar, pa me je dobro odgojio. 
Najveći su grijesi: Allahu nekoga smatrati ravnog, ubiti čov-
jeka, biti nepokoran roditeljima i krivo svjedočiti.  

Najbolji su vjernici oni koji su najljepšeg ahlaka. 
Allah prašta i voli praštanje. 
Allah voli svog roba vjernika, koji se bavi nekim zanatom. 
Strpljivost je kod prvog udarca.  
Kada ljudi vide nasilnika i ne spriječe ga, može ih Allah nas-
koro sviju kazniti svojom teškom kaznom. 
Pomozi svome bratu i kada čini nasilje i kada mu se čini nasi-
lje: ako je nasilnik, odvrati ga od nasilja a ako mu se nasilje 
čini, pomozi mu! 
Kome Allah  da neku nauku, pa je on sakrije, Allah  će ga zau-
zdati vatrenom uzdom na Sudnjem danu. 
Koji god musliman odjene potrebna muslimana, Allah će ga 
odjenuti zelenom džennetskom odjećom; koji god musliman 
nahrani gladna muslimana, Allah  će ga na Sudnjem danu na-
hraniti džennetskim plodovima; koji god musliman napoji 
žedna muslimana, Allah  će ga napojiti na Sudnjem danu, 
džennetskim pićem.  
Pravo dobročinstvo je da robuješ Allahu kao da ga vidiš, jer 
ako ti Njega ne vidiš On tebe vidi. 
Činite dobro svojim roditeljima, pa će i vama dobro činiti va-
ša djeca; budite čedni i pošteni, pa će vam biti čedne i pošte-
ne i vaše žene. 
Dobro djelo neće propasti; grijeh neće biti zaboravljen, a 
Onaj pred kim će se račun polagati neće umrijeti. Radi što 
hoćeš; kako zaslužiš tako ćeš biti i nagrađen. 

Ne sastoji se bogatstvo u bogatstvu imetka, nego je bogatstvo 
u bogatstvu duše. 
Nije pravi musliman onaj tko je sit, a pokraj njega susjed gla-
dan. 
Nije vjernik onaj od čijeg zla nije siguran njegov susjed. 
Tko nas vara, nije od nas. 
Nije od nas tko nije milostiv prema našim mlađim i tko ne 
poštuje naše starije. 
Ni dva gladna vuka, koja se puste u ovce ne mogu nanijeti 
štete, kao što može nanijeti štetu vjeri pohlepa za imetkom i 
čašću. 
Nije osiromašio tko je umjereno trošio. 
Tko uznemiri jednog nemuslimana, štićenika islamske drža-
va, ja sam mu tužitelj, a čiji sam ja tužitelj na Sudnjem danu 
taj će izgubiti. 
Tko proviri u nečiju kuću bez dozvole ukućana, dozvoljeno 
im je da mu oko iskopaju u tom momentu. 
Tko pogine braneći svoj imetak taj je šehid; tko pogine bra-
neći svoj život taj je šehid; tko pogine braneći svoju vjeru, taj 
je šehid; tko pogine braneći svoju porodicu on je šehid. 
Tko vjeruje u Allaha i Sudnji dan, neka čini dobro svome sus-
jedu; tko vjeruju Allaha i Sudnji dan neka počasti svoga gos-
ta; tko vjeruje u Allaha i Sudnji dan neka govori što je dobro 
ili neka šuti. 

Džehennem je okružen strastima a Džennet tegobama. 
Zavist jede dobra djela kao vatra drva, sadaka ništi pogreške 
kao voda vatru, namaz je svjetlo muslimana a post je štit od 
vatre. 
Zakletva pomaže da se roba proda, ali uništava bereket. 
Propao i stradao je onaj kome Allah  u srce nije dao milosti 
prema ljudima. 
Najbolji od vas su oni koji nauče Kur’an i koji ga poučavaju. 
Najbolja kuća među muslimanima je ona kuća, u kojoj ima si-
roče prema kome se lijepo postupa, a najgora kuća je ona u 
kojoj  ima siroče prema kome se ružno postupa; ja i onaj koji 
odgaja siroče biti ćemo u Džennetu jedan s drugim kao dva 
prsta. 
Najbolji od vas je onaj tko ne zapusti svoj budući život radi 
ovog života, niti ovaj život radi onog života i koji nije na tere-
tu ljudima. 
Dobra je mnogo, ali je malo onih koji ga čine. 
Ostavi sumnju, a pristupi onome u što ne sumnjaš, jer istina 
donosi smirenost a laž sumnju. 
Tko upućuje na dobro je kao i onaj tko ga čini. 
Moliti Allaha znači robovati mu. 
Dvoličnjak na ovome svijetu će doći na Sudnji dan sa dva lica 
od vatre. 
Spavanje jutrom sprječava nafaku. 

Jedan dan čuvati muslimansku granicu bolje je nego cijeli 
svijet i sve što je na njemu; koliko prut mjesta u Džennetu je 
bolje nego cijeli svijet i sve što je na njemu; jedno prije podne 
ili jedno poslije podne boriti se na Allahovom putu je bolje 
nego cijeli ovaj svijet i sve što je na njemu. 
Ja ću se na Sudnjem danu zauzimati za velike grješnike 
između mojih sljedbenika. 
Allahovo zadovoljstvo je u zadovoljstvu roditelja, a Njegova 
srdžba je u srdžbi roditelja. 
Sedmoricu će Allah  staviti u Svoj hlad kada neće biti hlada 
osim Njegovog : pravedna vladara, mladića koji odraste u 
ibadetu Allahu dž.š., čovjeka čije je srce vezano za džamiju, 
dvojicu ljudi koji se vole samo u ime Allaha na tom se sastaju 
i rastaju, čovjeka koji se sjeti Allaha pa mu oči zasuze, 
čovjeka koga na blud pozove ugledna i lijepa žena a on kaže: 
“Ja se Allaha bojim”, i čovjeka koji dijeli sadaku da mu ne zna 
ljevica šta daje desnica. 
Postite, biti ćete zdravi. 
Namaz u džematu bolji je od namaza za 27 stepeni. 
Sadaka siromahu je milostinja, a rođaku je i sadaka i 
ugledanje. 
Sadaka čuva od ružne smrti. 
Svaka je nagodba među muslimanima dozvoljena osim 
nagodbe, koja čini dozvoljenim ono što je zabranjeno ili 
zabranjeno ono što je dozvoljeno. 

Sve što opija je zabranjeno! 
Znaj za Allaha kada ti je lahko, a On će znati za tebe kada si u 
tegobi. 
Tko se kaje od grijeha je kao onaj tko grijeha nema. 
Kod koga se nađu tri svojstva, taj je osjetio slast vjerovanja: 
da mu Allah i Njegov Poslanik budu draži od svega ostalog, da 
voli nekoga ne radi čega drugog nego samo radi Allaha i da 
mrzi da se povrati u nevjerstvo nakon što ga je Allah od njega 
spasio kao što mrzi da bude bačen u vatru. 
Tri svojstva spadaju kod Allaha u plemenite čudi: da oprostiš 
onome tko ti nasilje učini, da udijeliš onom tko tebi uskrati i 
da zijaretiš i onu rodbinu koja s tobom rodbinske veze preki-
da. 
Allah je podijelio svoju milost na stotinu dijelova; kod sebe je 
zadržao devedeset i devet a jedan je dio spustio na Zemlju; od 
tog dijela Allahova stvorenja pokazuju milost jedno prema 
drugom, pa i kada kobila digne nogu da ne udari svoje ždrije-
be.  
Najveća borba je riječi istinu kod vladara nasilnika. 
Kada bi znali ono što ja znam, malo bi ste se smijali a mnogo 
bi plakali. 
Da znate kakva je prošnja, ne bi jedan od vas otišao drugom 
da šta zamoli. 
Nije junak onaj tko druge u hrvanju obara, nego je junak onaj 
tko se savladava u srdžbi. 

Namaz je stup vjere. 
Post je pola strpljivosti. 
Onaj tko obilazi bolesnika ide po džennetskoj bašči sve dok 
se ne vrati. 
Dvoje oči vatra neće dohvatiti: oči koje su plakale od bojazni 
pred Allahom dž.š. i oči koje su noću stražarile na Allahovom 
putu. 
Učenjaci su nasljednici Allahovih poslanika. 
Vaš Gospodar je propisao Sebi prije nego što je stvorio stvo-
renja: Moja milost je pretekla moju srdžbu. 
Srce starca je mlado u dvome: u ljubavi za životom i za imet-
kom. 
Na svaki ljudski zglob duguje se sadaka svaki dan. Kada me-
đu dvojicom pravedno postupiš i to je sadaka, kada nekome 
pomogneš da nešto natovari na jahalicu ili mu nešto dodaš i 
to je sadaka, lijepa riječ je sadaka; svaki korak što ga učiniš 
radi namaza i to je sadaka, pokazati put i to je sadaka; uklo-
niti s puta što smeta i to je sadaka. 
Svi ste vi pastiri i svako je odgovoran za svoje stado: čovjek u 
svojoj kući je pastir i biti će pitan za svoje stado, žena je pas-
tir u kući svoga muža i ona će biti pitana za svoje stado, sluga 
je pastir u imetku svoga gospodara i on će biti pitan za svoje 
stado, čovjek je pastir u imetku svoga oca i biti će pitan za 
svoje stado. Svako od vas je pastir i bit će pitan za svoje sta-
do.  

Budi na ovom svijetu kao stranac ili putnik. 
Pametan je onaj koji sam sebe poziva na odgovornost i koji 
radi za poslije smrti, a slabić je onaj koji se povede sa proh-
tjevima, a opet se nada i od Allaha želi razne želje. 
Allah se više veseli pokajanju svoga roba nego li jedan od vas 
kad nađe djecu koju je bio izgubio u pustinji. 
Sva prava ćete predati onome kome pripadaju na Sudnjem 
danu; čak će se ispraviti šukavoj ovci koju je ubola rogata ov-
ca. 
Allah je prokleo onoga tko daje mito i tko ga uzima i tko iz-
među njih posreduje. 
Allah je prokleo onoga tko uzima kamatu, tko je daje i tko za 
nju svjedoči i tko je zapisuje. 
Svi sinovi Ademovi griješe a između grješnika najbolji su oni 
koji se kaju. 
Tko nije zahvalan ljudima, taj nije zahvalan ni Allahu. 
Kome Allah hoće dobro poduči ga vjeri. 
Musliman je ogledalo muslimanu. 
Musliman prema muslimanu je kao dijelovi zgrade koji se 
međusobno drže. 
Musliman je onaj od čijih ruku i jezika su sigurni muslimani, 
a muhadžir je onaj tko napusti ono što je Allah zabranio. 
Svi su muslimani braća i nijedan nema prednosti nad drugim 
osim po pobožnosti i bogobojaznosti.  

Do Sudnjeg dana će jedna skupina mojih sljedbenika ostati 
na istini. 
Nikome stvorenom se ne treba pokoravati ako će prema Alla-
hu zgriješiti. 
Zasjedanja ljudi trebaju biti sa povjerenjem. 
Sudbinu ne može promijeniti ništa osim dove, a život ne mo-
že produljiti ništa osim dobročinstva. 
Olakšavajte a ne otežavajte; obradujte a ne odbijajte. 
Allahu moj, ja te molim da daš da dobro radim, da ružna dje-
la napustim, da siromahe volim, a kada htjedneš ljude u kuš-
nju staviti, uzmi me Sebi dok još u kušnju nisam bačen.  
Allahu moj, daj nam dobre posljedice u svim poslovima i zak-
loni nas poniženja na ovom i kazne na budućem svijetu! 
Allahu se utičem od zla koje sam uradio i od zla koje nisam 
uradio.  

